
GEREDIAGAKO SALBADOREN

Jose Luis Lizundia Askondo,
euskaltzain osoa

Abadiño, 2004-VII-23

1 Astarloa, Humboldt, Elgezabal
ta gaurkoan Lizundia
Durangerrian euskerarentzat
Benetan egun haundia
Durangerrian euskerarentzat
Benetan egun haundia
Astarloa, Humboldt, Elgezabal
ta gaurkoan Lizundia .

1 Zortzi jantzari nonbratu dabez
Geredijako zelaian
Traña-Etxenausi, Euskaltzain oso
Guztiok ondratu nahian
Traña-Etxenausi, Euskaltzain oso
Geredijako zelaian.

2 Garaijen bizi eta ezkondu
Mikel Etxeita mutille
Makiñatxo bat ibiliko da
Holakoixe baten bille.

1 Luis Mari Goiti Ormetxekue
Periko Mañarija ko,
Batera ero bestera deittu
Horri bardin-bardin jako.

2 Jose Antonio Azkarragada
Bitaño Ixurtzakue,
Etxera erun gure dabenak
Konpromixorik bakue.

1 Berriz aldetik etorri jaku
Narbaiza Jose Alberto
Jantza taldie etaraten be
Nahiko burukomin deko.

2 Hor da Ramontxu Zarrabeitia
Jantzari ta jantzazale
Abadiñon be jantzari-jantzan
Badakijien señale.

1 Javier Etxeita dator ostien
Gixon taket baltzarana,
Garaiko puntan euzki epela
Hartu bakue eztana.

1 Urkiolako pago-ondue
ta Atxarteko harrije,
Olondokuen besuek baño
Gogorrauek die ije.

1 Santamañako Gaztañatzatik
dator Mikel Gixon Ona
Ijorreta ko alkate jaun be
ona ixengo litzona.

1 Zortzi jantzari nonbratu dabez
Geredijako zelaian
Traña-Etxenausi, Euskaltzain oso
Guztiok ondratu nahian
Traña-Etxenausi, Euskaltzain oso
Geredijako zelaian.

Beñat Gaztelurrutiak eta
Antton Mari Aldekoa-Otalorak
paratu eta kantaturiko koplak

